[image: image1.png]HUMANITATEAK ETA
HEZKUNTZA ZENTZIEN
FAKULTATEA

MONDRAGON
UNIBERTSITATEA



Teknologia berriak: Azken hausnarketa                        

[image: image2.png](TN

MONDRAGON
UNIBERTSITATEA




AZKEN 

HAUSNARKETA
Egileak: Maitane Arribas, Maria Eriz, Estitxu Ezeiza, Olaia Cengotitabengoa

Irakaslea: Joxerra Vitoria
Ikasgaia: Teknologia berriak

Ikasturtea: 2009/ 2010
Hezkuntza aplikaturiko teknologiak ikastaroaren azken lan honetan, lauhilabetean zehar landu duguna azalduko dugu. Lan honi hasiera emateko, ikasgaiaren hasierara itzuliko gara.

Ikasgaiko lehenengo orduan, gure esperientziak idatzi genituen, ikastetxeetan teknologia berrien inguruan sumatutako gabeziak … deskribatuz. Gure taldean, hiru herritako lau taldekide gaude; Elorrio, Billabona eta Bergara. Gogoeta sakona egin ondoren, honako ondorio orokor bat atera dugu: orokorrean, lehen hezkuntzan hasi ginen ordenagailuak erabiltzen, baina ez oso maiz, izan ere, astean ordu bete edo bi ordu soilik izaten genituen ordenagailuekin ibiltzeko. Hasieran, jokoetan aritzen ginen, baina denbora aurrera joan ahala, word eta excel erabiltzen hasi ginen. Hala ere, gure iritziz, behar baino gutxiago erabiltzen genuen, izan ere, gizartea aurrerantz doan heinean, IKTek ere garrantzia gehiago hartzen du eta gaur egun teknologia berriak ezagutu eta erabiltzea ia beharrezkoa dugu. Horretaz gain, uste dugu IKTak erabiltzea aberasgarria dela, aukera asko eskaintzen dizkigulako bai bizitza pertsonalean eta baita profesionalean, irakasle izango garen heinean. 
Lauhilabeteko honetan, teknologia berrien inguruan genituen ezagutzak handitu ditugu. Duela gutxi arte ordenagailua alde batetik, informazioa bilatzeko eta lagunekin hitz egiteko bakarrik erabiltzen genuen, eta bestetik, word, excel eta power point bezalako programekin lanak egiteko. 

Orain aldiz, blogak eta mapa kontzeptual birtualak egiten ikasi dugu eta baita etorkizunean gure gelan haurrekin aplikatzeko interesgarriak izango zaizkigun webquestak egiten ere. 

Blogak oso interesgarriak izan daitezke hezkuntza munduan beste irakasleekin komunikatzeko, eta mundu honetan izaten ari diren aldaketen berri informatu eta ideiak elkartrukatzeko. Hezkuntza munduan erabiltzen diren arren, ez da ohikoena oraindik, baina denbora kontua da, hemendik gutxira gehiago ikusi ahal izango ditugu.

Mapa kontzeptual birtualei dagokienez, oso erabilgarriak izan daitezke. Askoz ere argiago ikusten dira ideiak honela, eta sarean gordetzen badugu, edozein tokitatik ireki eta ikus daiteke. Hezkuntza munduan asko erabiltzen dira mapa kontzeptualak, besteak beste, oso erabilgarriak baitira ikaste prozesurako. Mapa kontzeptual birtualen bidez, mapa kontzeptualak egiten ikasteaz gain, teknologia berriak erabiltzen ikas dezakegu. Badakigu gaur egun teknologia toki guztietan dagoela, eta geroz eta gehiago hedatzen ari dela bistakoa da, beraz, guztiz aproposa delakoan nago ikasteko modu berri hau teknologia munduan barneratu izana. 

Webquesten inguruan, lehen aldiz aurten entzun dugula esan beharra dugu. Webquestak, irakasleek ikasleei begira diseinatzen dituzten ikerketa-jarduerak dira, ikasten ikastea bultzatzen duena. 

Oso egokia izan daiteke ikasgai bat haurrekin lantzeko, izan ere, ondo egina badago, gauza asko ikas baitaitezke honen bidez. Gai zehatz bat lantzeko guztiz egokia da, eta dibertigarria izan daiteke haurrentzat, gauza berri bat erabiltzen ari baitira, eta honek jakin-min handia sortzen die.
TALDEAREN EBALUAZIOA
· Taldekideen Blogak
Atal honetan taldea osatzen dugunon blog-ak aztertu ditugu. Bakoitzaren ezaugarri azaleratu ostean, ondorio orokor batzuk atera ditugu. 

Hasteko, aipatu behar da taldekideon blog bakoitza estilo ezberdin batean egina dagoela, guztiak atal berdinak izan arren, adibidez, categorias nube, egutegia eta meta, horiek modu ezberdinean kokatuta daude blog-ean; batzuek ezkerrean kokatu dute atal hori, besteek eskubian, edo bietan. Gainera, itxurarekin jarraituz, denak goialdean argazkia jartzea erabaki dugu, gure interneteko espazio horri bizitasuna emate aldera. Horretaz gain, sortzean hainbat estilo erabili ditugunez, blog-ak guztiz ezberdinak ageri dira, baina, aukeratutako koloreak biziak izan direnez erakargarriak direla iruditzen zaigu.

Edukiari garrantzia emanez, blog guztiak orokorrean hartuz, guztiak ia astero gutxienez birritan eguneratu izan direla nabarmena da eta bertan era askotako edukiak txertatu dira, bideoak, musika, artikuluak, argazkiak... eta horrek blog-ak bisitatzea areagotu du. Blog-aren bisitari hauek komentario ugari utzi dituzte eta horrek, gure taldekideen txokoaren dinamikotasuna areagotzen lagundu du. Dinamikotasuna aipatu dugunez, ezin dugu ahaztu sarrera berria txertatu den bakoitzean etiketa bat ezarri dela eta etiketa horrek asko lagundu duela artikulu espezifikoak aurkitzerako orduan.

Blog-en azterketarekin bukatzeko, Blogrollean atxikitutako beste web orri interesgarri batzuk aipatu behar dira. Gehienok Blogroll aberasgarria sortu dugu, gure blog-ean sartzen zen pertsonari ahalik eta interesgarrien suerta lekiokeen interneteko helbideak jarriz eta , batez ere, beste taldekideon blog-en berri emanez. Hala ere, aipatu behar da Blogroll interesgarriagoak sortu ahal izateko interneteko erabiltzailea animatu beharko genukeela bere interesen arabera, zeren inguruko web orriak bisitatu nahiko lituzkeen ikusteko.

· Gelakideen webquestak
Webquest-ei dagokienez, gelan gaien aniztasuna azpimarratu behar da. Denak, webquest dibertigarri eta koloretsuak egiten saiatu gara, haurrentzat erakargarria izango den gai bat aukeratu eta azalpenekin batera, marrazki ugari sartuz. Guzti hori argi eta garbi azaltzen da gelakideen webquest-etan, baina batzuetan xehetasun falta nabarmentzen da, gure ustez, honen arrazoi nagusia denbora falta izan da, izan ere, azkenengo hilabete hauetan ez dugu izan denbora askorik taldeetan ordu estrak sartu eta lanean aritzeko. Gure iritziz, hutsune nabariena, ebaluazioan dago, eman den informazio eta ezjakintasuna kontuan hartuz, ez genekielako ebaluazio irizpideak zehatz-mehatz nola ezarri. Guzti hori aintzat hartuz, webquest txukunak atera direla ondorioztatzen dugu, bakoitzak bere baliabideen arabera interneten bidez ikasteko modu dibertigarri eta erakargarria sortu du.

· Mapa kontzeptualak
Guztion mapa kontzeptualen azterketa egitea lan nahiko zaila dela iruditzen zaigu, baina, eredu batzuk hartuz sortu dugu gai horren inguruko hausnarketa. Horretarako, indar eta ahulguneak nabarmenduz.

Aztertutako mapa guztien indar-gunea, kolorez josita daudela da. Puntu hori oso garrantzitsua da mapa kontzeptual batean, izan ere, koloreak zaintzeak asko laguntzen dio hartzaileari ideia ezberdinak identifikatzen (kolore bakoitza ideia batekin lotzen da). Gainera, kasu honetan IKTen ezaugarriak modu laburrean aipatu dira ulertu ezin diren esaldi konplexuak alde batera utziz eta horrek irakurterraztasuna handitu du. 

Bestalde, ahulguneei erreparatuz gero, ideien arteko loturarik ia ez dagoela azpimarratu nahiko genuke, garrantzia gehien duten esaldiak argi eta garbi azaldu diren arren, gerora sintesi bat egiterako orduan arazoak izango genituzkeela uste dugu. Ideia ezberdinak ez lotzeak, batzuetan hori ekar dezake, hala ere, beste batzuetan horiek hain argi aipatzen dira ez dagoela loturaren beharrik.

Teknologia berriaren ikasgaiarekin hasi baino lehen aurretik hainbat espektatiba geneuzkan, beraz, esan dezakegu horiek bete direla. Hasieran, espero genuen eduki berriak ikustea eta aurretik aipatutako hainbat kontzeptu behintzat ikusi, ikasi eta lantzeko aukera izan ditugu. Orokorrean, ikusitako edukiak oso baliagarriak direla uste dugu etorkizunari begira irakasleak izango garen heinean haurrekin erabiltzeko interesgarriak izango direlako. Bukatzeko, aipatu beharra dago azken hilabete hauetan jasotako klaseak oso ondo egon direla, izan ere, honi esker gure prozesuan aurrerapen handi bat eman dugu eta orain gai gara honelako gauzak inolako laguntzarik gabe egiteko.
Azkenik, esan beharra daukagu, klase hauek oso ondo egon direla baina astean ordubete eskas edukita ez duela gauza asko egiteko denborarik ematen eta proposatzen dugula klase hauek luzeagoak edota bi egunetakoak izatea gauza gehiago ikusi ahal izateko! Bestela klasearen balorazioa gure partetik oso ona izan da! Beste barik agurtzen gara.
PRAKTIKETAKO GARAIA

Teknologia berriko prozesu honi amaiera emateko praktika garaian erabiliko ditugun baliabideak azaltzeari ekingo diogu ondoren. 
Gu 12 urteko gela batean kokatutako irakasleak izango gara. Testuinguru horretan, inguruneko ikasgaia, zehazki bost zentzumenak, aurrera eramango dugu. Horretarako, honako prozedura antolatu dugu: Lehenik eta behin, gure webquesta erabiliz, bost zentzumenak azalduko dizkiegu, eta ondoren taldeka beraiek sortu beharko dute webquest berri bat bost zentzumenetako bati buruz. Horretarako, lehenengo informazioa bildu behar dute eta bost ataletan sailkatu: sarrera, atazak, prozesua, ebaluazioa eta ondorioak. Behin webquesta osatuta dutela, informazio horrekin, mapa kontzeptual bat egin beharko dute Cmap Tools programa erabiliz, izan ere, programa honek hainbat aukera ematen dizkigu, esate baterako, forma desberdinetako mapak egitea eta kolore desberdinak erabiltzea. Hori egin ondoren, blogera igo behar dute, eta horretarako, Cmap Toolsek eskaintzen digun beste aukeretako bat erabiliko dute, hots, mapa kontzeptual birtuala irudi bezala gordetzea. Aipatu beharra dago, beraien ekoizpenak blogera igoko dituztela eta blog horiek norberak kurtso hasieran sortutako blogak izango direla. 

Gauzak horrela, esan dezakegu, hartzailearen rola sortzailea izango dela, hau da, memento oro, gauza berriak eraikitzen arituko dira ikasleak. Gurea, irakaslearena, aldiz, gidariarena izango da, hots, ikaslearen ibilbidea arrakastatsua izateko bidai lagun izan. 

Amaitze aldera, arestian aipatutako programak erabiltzearen zergatiak azalduko ditugu. Arrazoi nagusia, ikasleen adin tartea da, izan ere, webquestek, mapa kontzeptual birtualek eta blogek duten konplexutasun eta dinamikotasuna hamabi urteko gazteentzat maila egokia dela iruditzen zaigu. Bestalde, programa horiek talde lana sutatzen dute eta ikaste prozesua dibertigarria egite ahalbidetzen dute.

